
 އަޙމްަދު ސަލީމް{ ދާއރިާގެ މެނބްަރު  ހރޯަފުށި ؛ }ރިޔާސަތުގއަި އިންނެވީ ކމޮިޓީގެ މޤުައްރރިު 

 

  ވާހަކަދެއްކެވުން:ރިޔާސަތުން 

ވަނަ ބއަްދަލުވުމަށް   44`. ރައްޔިތުންގެ މަޖިލީހުގެ އެންވަޔަރަންމަންޓު އެންޑް ކްލއަިމެޓް ޗޭންޖު ކޮމިޓީގެ  

އިއްޒަތްތެރި މެންބަރުންނަށް މަރުޙަބާ ދަންނވަަން. މއިަދުގެ ކޮމިޓީގެ އެޖެންޑާގައި މި އޮތީ ކްލއަިމެޓް އެމަރޖެންސީ 

އިވާ ކަންކަން ކުރުމަށއާި، ދވިެހިރާއްޖެ ނެޓް ޒީރޯ ކަރބަން ޤައުމަކަށް ހެދުމަށް ހުރި ބަޖެޓަރީ  ގާނޫނުގައި ބަޔާންކޮށްފަ

އެނގިވަޑައިގަންނވަާނެ   މެންބަރުންނަށް  އިއްޒަތްތެރި  ދެން  މަޝްވަރާކުރަން.  ގޮތުން  ގުޅޭ  އިމްޕްލިކޭޝަންސްތަކާ 

ނޑުމެން ވާނީ އެންވަޔަރަންމަންޓް މިނިސްޓްރީ އަދި  ބަޖެޓުގެ މަޝވްަރާތައް ކުރިއަށްދާ މި ދަނޑިވަޅާ ދިމާކޮށް އަޅުގަ

ހުރި މަސައްކަތްތަކަށް   ޒީރވޯުމަށް ކުރަން  ބަޖެޓުގައި ނެޓް  މި  ބއަްދަލުކޮށް  އޮފީސްތަކުގެ އޮފިޝަލުންނާ  ގުޅޭ  ކަމާ 

ނިންމވަަ ކޮމިޓީން  ގުޅިގެން  އެކަމާ  ދެން  މަޝްވަރާކޮށްފަ.  ހުރިތޯ  ހެދިފައި  އެލޮކޭޝަންތަކެއް  އިގެން  އެކަށީގެންވާ 

އޮތްގޮތް   ގެންގޮއްސަ  މަސައްކަތް  އަޅުގަނޑު  މިހާރު  ލިޔުމުން.  ހޯދާފައި  މަޢުލޫމާތު  އިތުރަށް  ވާނީ  އަޅުގަނޑުމެން 

މއަްޗަށް  މަޢުލޫމާތުގެ  ހުރި  ފޮނުއްވާފައި  ދާއިރާތަކުން  ގުޅޭ  މިނިސްޓްރީއާ  އަދި  މިނިސްޓްރީއާ  ދަންނވަައިލާނަން. 

ޑްރާފްޓްކޮ ސިޓއީެއް  ވަނީ  މި  މަޤްޞަދުގައި  އަޅުގަނޑު  ފޮނވުުމުގެ  ކޮމިޓީއަށް  ބަޖެޓު  ސިޓީއަކީ  މި  ށްފަ. 

މެންބަރުން   ހުރިހާ  އިއޒްަތްތެރި  އެދެނީ  މި  އަޅުގަނޑު  ސިޓީ  މި  ސިޓީއެއް.  އޮތް  ޑްރާފްޓުކޮށްފައި 

ރިގޮތުންނާ  ބައްލަވައިލެއްވުމަށްފަހު ސިޓީ ބަޖެޓު ކޮމިޓއީަށް ފޮނވުުމާ މެދުގައި ގޮތެއް ނިންމަވައިދެއްވުމަށް. ވަގުތު ހު

އަދި މަސއަްކަތް ދާލެއް ހަލުވިކަމއާެކުގައި އަޅުގަނޑަށް ފެނުނުގޮތުގައި އެންމެ ރަނގަޅަށް މިކަން ކުރވެޭނެ ގޮތަކީ،  

ހަމަ އަކުރުން   އިދާރީމޒޭުން މި ސިޓީ  ހުށަހެޅުން. އެހެނވްީމާ،  މި ކޮންސަރން ސިޓީއެއްގެ ސިފއަިގައި ކޮމިޓީއަށް 

ގަނޑު އެދެން މެންބަރުން ބައްލަވާލައްވަމުން ގެންދަވާއިރުގައި. އެހެނވްީމާ، އިދާރީމޒޭަށް  ފއިްޔަށް ވިދާޅވުެދެއްވަން އަޅު 

 އަޅުގަނޑު ފުރުޞަތު މި އަރުވަނީ.  

 

  ން ވާހަކަދެއްކެވުން: އިދާރީމޒޭު

ރއާްޖެ   އަސަރުތަކުން  ނޭދެވޭ  ކުރާ  ދވިެހިރއާްޖއެަށް  ބަދަލުތަކުން  އަންނަ  މޫސުމަށް  ސަލާމަތްކޮށް ތިމވާެއްޓާއި 

އަމާޒަށް   މި  އަމާޒޭ.  އެއް  މުހިންމު  ސަރުކާރުގެ  މި  ހެދުމަކީ  ޤައުމަކަށް  ކަރބަން  ޒީރޯ  ނެޓް  ދވިެހިރާއްޖެއަކީ 

ވާސިލވުުމުގެ ގޮތުން ސަރުކާރާއި ރައްޔިތުންގެ މަޖިލީހުން މިހާތަނަށް ވަނީ މުހިންމު ގިނަ މަސއަްކަތްތަކެއް ކޮށްފއަޭ.  

މަޖިލީ  ރައްޔިތުންގެ  ނަންބރަު  މިގޮތުން  ގާނޫނު  ޢމަލަުކުރަމުންދާ  މިހާރު  ފާސްކޮށް  ކްލއަިމެޓް  9/ 2021ހުން   ،

އެކުލަވާލުމުގެ މަސައްކަތަކީ    18/ 2021އެމަރޖެންސީ ގާނޫނާއި ގާނޫނު ނަންބަރު   ދވިެހިރއާްޖޭގެ ހަކަތައިގެ ގާނޫނު 

ވއެްޓަށް ކުރާ ނޭދެވޭ އަސަރުތައް  މި ދާއިރއާިން ކުރވެިފައިވާ މުހިންމު އަދި އެހާމެ ބޭނުންތެރި ދެ މަސއަްކަތޭ. ތިމާ

ކޑުަކޮށް އެކަމުން ރާއްޖެއަށް ލިބޭ ގެއްލުން ކުޑަކުރުމުގެ ގޮތުން ކުރަންޖެހޭ މުހިންމު ކަންތައްތަކެއް ނވުަތަ އަޅަންޖެހޭ  

މާ މުހިންމު ފިޔވަަޅުތަކެއް އެ ދެ ގާނޫނުގައި ވަނީ ބަޔާންކޮށްފައޭ. އެ ދެ ގާނޫނު ތަންފީޒުކުރުމުގެ އެންމެ އިސް ޒިން

އެހެންނަމވަެސް،  ޓެކްނޮލޮޖއީާއޭ.  އެންޑް  ޗޭންޖު  ކްލއަިމެޓް  އެންވަޔަރަންމަންޓް  އޮފް  މިނިސްޓްރީ  މަތިކޮށްފއަވިަނީ 

މުޅިން އަލަށް ވުޖޫދުވި އެ ދެ ގާނޫނުގައިވާ ކަންކަން ތަންފީޛުކުރުމަށް އެކަށީގެންވާ ވަސީލަތްތަކާއި ފަންނީ ގާބިލުކަން  

ކަމަށް ނެތް  މިނިސްޓްރީގައި  ފުރިހަމައަށް    އެ  އެންމެ  ގާނޫނު  އެ  އަދި  ލިބިފައޭ.  މަޢލުޫމާތު  ވަނީ  ކޮމިޓއީަށް  މި 

އެ   ވަސީލަތްތައް  އެކަށީގެންވާ  ހާސިލުކުރުމަށް  ކަންކަން  ކަނޑއަަޅާފައިވާ  ގާނޫނުގައި  ތަންފީޒުކުރުމަށާއި 

ބަޔާންކުރެ  އިސްވެ  އިތުރުން  މީގެ  ދެކެމޭ.  ކޮމިޓީން  މި  ކމަށަް  ދޭންޖެހޭ  ފާސްވެ މިނިސްޓްރއީަށް  ގާނޫނު  ދެ  ވުނު 

ފަށާފއަވިަނީ   އޮފް    2022ޢަމަލުކުރަން  މިނިސްޓްރީ  އެކުލަވައިލުމަށް  ބަޖެޓު  ދއަުލަތުގެ  ލަފާކުރާ  އަހަރަށް  ވަނަ 

އެންވަޔަރަންމަންޓް ކްލއަިމެޓް ޗޭންޖު އެންޑް ޓެކްނޮލޮޖީން ދޭންޖެހޭ މަޢުލޫމާތުދީ ނިމުނުފހަުން ކަމަށވްުމުން މިހާރު 

ވި ދެ ގާނޫނުން އެ މިނިސްޓްރއީަށް މަތިކޮށްފައިވާ   ހުށަހޅަާފއަިވާ ބަޖެޓުގައި އިސްވެ ދެންނެލީހަށްރައްޔިތުންގެ މަޖި

ވީމާ،  ލިބފިައޭ.  މަޢުލޫމާތު  ވަނީ  ކޮމިޓއީަށް  މި  ވެސް  ކަމަށް  ނވުާނެ  ހިމެނިފައި  ފައިސާ  އަދާކުރުމަށް  ޒިންމާތައް 

ގާ ދެ  އެ  ރިޢާޔަތްކުރައްވައި  ކަންކަމަށް  ދެންނެވި  އެންޑް  އިސްވެ  އެންވަޔަރަންމަންޓް  އޮފް  މިނިސްޓްރީ  ނޫނުން 

މިންވަރަށް   އަދާކުރެވޭނެ  ޒިންމާތައް  ލާޒިމްކޮށްފައިވާ  މއަްޗަށް  ކޮމިޓީގެ  ޗޭންޖު  އަހަރަށް   2022ކްލއަިމެޓް  ވަނަ 

ފައިވާ ބަޖެޓު  ލަފާކޮށް ސަރުކާރުން ރައްޔިތުންގެ މަޖިލީހަށް ހުށަހަޅާފއަިވާ ބަޖެޓުގައި އެ މިނިސްޓްރީއަށް ކަނޑއަަޅުއްވާ

އިތުރުކޮށްދެއްވުމަށް ބަޖެޓު ދިރާސާކުރާ ކޮމިޓީއަށް ހުށަހެޅުމަށް މި ކޮމިޓީން އެދޭތީ އެ ވާހަކަ ދެންނވެީމޭ. އަދި ކަމާ  

 ގުޅޭ ގޮތުން މި ކޮމިޓއީަށް ލިބިފއަިވާ މަޢުލޫމާތު ކަރުދާހެއް މި ސިޓއީާއެކު ހިއްސާކުރީމޭ. 

 

  ރިޔާސަތުން ވާހަކަދެއްކެވުން:

މިޓީގެ ސެކްރެޓޭރިއޭޓުން ޑްރާފްޓްކޮށްފައި އޮތް ސިޓީ. ދެން އަޅުގަނޑުގެ ބައެއް ކޮމެންޓު އެބަހުރި. އެއް  މިހާރު ކޮ

ހަމަކުރުން.  ސުންގަޑިތައް  ހުރި  ކަނޑައަޅާފައި  ގާނޫނުގައި  ޓަކައި  ޒީރވޯުމަށް  ނެޓް  ބޮޑަށް  ތަންކޮޅެއް  ކަމަކީ، 

ކަ ރިސޯސް  ބޭނުންވާ  ޓަކައި  މީޓްކުރުމަށް  އެއީ  ސުންގަޑިތައް  ހއަިލައިޓވްާންޖެހޭ.  އެތަންކޮޅު  އިނގޭތޯ  މިއީ  މަށް 

އަޅުގަނޑުމެން ކަނޑައެޅީ. ކަނޑައަޅާފައި އެ ސުންގަޑިއަށް އެ ކަންކަން ނިންމުމަށް ޓަކައި ކުރަންޖެހޭ  ގާނޫނުގައި 

އޮފި ބެހޭ  ކަމާ  ގުޅިގެން  މއަްސަލައާ  މި  ކަމަކީ،  ދވެަނަ  ކަމަށް.  ބޭނުންވާ  ފއަިސާ  މި  ޝަލުންނާ  މަސއަްކަތްތަކަށް 

ކޮމިޓީގެ ފަރާތުން ބއަްދަލުކުރި ކަމަށާއި އަދި އެ ބއަްދަލުވުމުން ހޯދުނު މަޢުލމޫާތުތަކުން އަޅުގަނޑުމެން ދީފައި ހުރި  

ޓއަިމްލއަިން މީޓްނުކުރވެޭނެ ކަމަށް މިނިސްޓްރީން ބުނެފއަިވާ ކަމަށް. އަދި ދވިެހިރއާްޖެ މކިަމުގައި ނަމޫނާ ދުނިޔއެަށް 

ކަށްވާތީ، އަޅުގަނޑުމެންގެ ބަޖެޓުން އެ ކަންކަމަށް ޕްރޮވިޝަން ނުލިބުމަކީ ވަރަށް ބަލައިގަންނަން  ދއަްކަންޖެހޭ ޤއަުމަ

ދަތިކަމެއް ކަމަށް ކޮމިޓއީަށް ފެންނަ ކަމަށް. އެހެނވްީމާ، އެ ތިން ނުކުތާ ހމިނަަންޖެހޭނެ ކަމަށް އަޅުގަނޑަށް ފެނޭ. 

 ރުޞަތު އަރވުާނަން.  ދެން އެހެން އއިޒްަތްތެރި މެންބަރުންނަށް އަޅުގަނޑު ފު

 

 ގއަްދޫ ދާއިރާގެ މެންބަރު އަޙްމަދު ޒާހިރު ވާހަކަދއެްކެވުން: 

ދިރާސާކރުާ   ބެހޭ  ބަޖެޓާ  ސިޓީ  މި  އެއްކޮށް  ކަންތަކާ  ތިން  ދެންނެވި  ތި  މުޤައްރިރު  މުޤައްރިރު.  ޝުކުރިއްޔާ 

އަޅުގަ އަޅުގަނޑު ތއާީދުކުރާ ވާހަކަ ދަންނަވަން. އެކަމަށް  ފޮނވުުމަށް  ހުރިހާ ކޮމިޓއީަށް  އުއްމީދުކުރަން އެހެން  ނޑު 

 މެންބަރުން ވެސް އެކަމަށް ތާއީދުކޮށްދއެވްާނެ ކަމަށް. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އާދެ! ވަރަށް ބޮޑަށް ޝުކުރިއްޔާ ގައްދޫ ދާއިރާގެ އިއްޒަތްތެރި މެންބަރު. އަޅުގަނޑަށް ހީވަނީ އަޅުގަނޑުމެން މި އެދޭ  

ންބަރުންނަށް ސާފވުާންޖެހޭނެ ކަންނޭނގެ. މިހާރު ލިބިފައި ހުރި ޓެކްނިކަލް މަޢުލޫމާތުގެ އަލީގައި  އެމއަުންޓު ވެސް މެ

މި ތަފުސީލުތައް ވެސް ކިޔާލަދެއްވުން އަޅުގަނޑު އެދެން މެންބަރުންގެ  ؟ މިކޮޅުން ކޮމްޕައިލްކުރި އެމައުންޓަކީ ކޮބައިތޯ

ބައި   މި  ގޮތަށް  އެނެކްސއްެއް  ޓަކައި.  ދެން މަޢުލޫމާތަށް  ހިތަށްއެރީ  އަޅުގަނޑު  އެހެންނަމވަެސް،  އަންނާނެ. 

އަޅުގަނޑުމެން ތަނަކަށް އެއްޗެއް ފޮނވުއާިރު ހުރިހާ މެންބަރުންނަށް ވެސް މި ވަރަށް ރަނގަޅަށް ސާފވުެފައި އޮތުން  

 މުހިންމު. ކިޔާލަދއެވްަބައްލަވާ.  

 

 އިދާރީމޒޭުން ވާހަކަދެއްކެވުން: 

މިހާރު ކްލއަިމެޓް އެމަރޖެންސީ ގާނޫނު ވުޖޫދަށް އައުމާ ގުޅިގެން އަދި އިތުރަށް އެ މިނިސްޓްރއީަށް ބޭނުންވާ ކަމަށް  

މިލިއަން ރުފިޔާ ގާތްގަނޑަކަށް. އެއީ ބޭނުންވާ މުވައްޒަފުންގެ    16.5އެ މިނިސްޓްރީން މަޢުލޫމާތު ދީފައި މި ވަނީ  

 ޚަރަދާ ހުރިހާ ކަމެއް އެއްކޮށް. 

 

 ތުން ވާހަކަދެއްކެވުން:ރިޔާސަ

 ވަކި އައިޓަމްތައް ވެސް ކިޔާލަދއެްވާ.  

 އިދާރީމޒޭުން ވާހަކަދެއްކެވުން: 

އުސޫލާއި،   ގޮތުގެ  ދެނެގަންނާނެ  ހާސިލުކުރެވޭކަން  ލަނޑުދަނޑިތައް  ކަނޑއަަޅާ  ދަށުން  ގާނޫނުގެ  ކަމަކަށް  ފުރަތަމަ 

އއެަށް   ހެދުމަށް  ގވަާއިދު  ބަޔާންކުރާ  ތައްޔާރުކުރުމަށް  މިލއިަން  6.1ފޯމިއުލަރ  ބަޖޓެު  ކަރބަން  އަހަރީ   .1.5 

ތަފާސްހިސާބު   ގޮތުން  ގުޅޭ  ގެއްލުންތަކާ  ދިމވާެފައިވާ  ރާއްޖެއަށް  ގުޅިގެން  ބަދަލުތަކާ  އަންނަ  މޫސުމަށް  މިލއިަން. 

  3ލުމަށް  ލައްކަ. މޫސުމަށް އަންނަ ބަދލަުތަކާ ބެހޭ ޤއަމުީ އެކްޝަން ޕްލޭން އެކުލވައަި  4އެކުލަވާލައި އާންމުކުރުމަށް  

މިލއިަން. މި ގާނޫނު ތނަްފޒީވުަމުންދާ މިނވްަރު ބަޔާންކުރާ ރިޕޯޓު އެކުލވައަިލާ ހުށަހެޅުމަށް އއެްލައްކަ ފަންސާސް  

މއުައްސަސާއެއް  ބެލެހެއްޓުމަށް  ފަންޑު  ލިބޭ  ދާއިރާތަކަށް  ގުޅޭ  ބަދަލުތަކާ  އަންނަ  މޫސުމަށް  ތިމވާއެްޓާއި  ހަހާސް. 

  16.5މިލއިަން. ޖމުލުަ    2ސވިިލް ސަރވިސް މވުައްޒަފުން. އެއީ    20ން އިތުރަށް  މިލއިަން. ދެ  2.3އުފއެްދުމަށް  

 މިލއިަން ކްލއަިމެޓް އެމަރޖެންސީ ގާނޫނުގެ ދަށުން.  

 

 ން ވާހަކަދެއްކެވުން:ރިޔާސަތު

މިހާރު އޭގައި އެބަހުރި ގާނޫނުގެ މއާްދާތަކަށް ވެސް ހަވާލާދީފައި އިނގޭތޯ. ގައްދޫ ދާއިރާގެ އއްޒަތްތެރި މެންބަރު. 

އިނގޭތޯ   އޮތީ  މި  ގުޅިލާމެހިފައި  ބޮޑަށް  ވަރަށް  އެކަތިއަނެކައްޗަކީ  އޮތީ.  މި  ގާނޫނެއް  ދެ  މވިާގޮތކަީ،  މިހާރު 

މުވައްޒަފުން ބޭނުންވާ ކަމަށް މި    9ން ކުރަންޖެހޭ ކަންތައްތަކަށް އިތުރު  އެކަތއިަނެކައްޗާ. ހަކަތައިގެ ގާނޫނުގެ ދަށު

މިލއިަން ބޭނުންވާ ކަމަށް. ހަކަތއަިގެ ޕްލޭން    15ބުނަނީ. ދެން ހަކަތއަިގެ އިންވެންޓްރީ އާއި ސަރވޭތަކއް ހަދަން  

ހަދަން    7އެކުލަވައިލުމަށް   ގަވާއިދުތައް  ބަޔާންކޮށްފައިވާ  ގާނޫނުގައި  ވެސް  3.2މިލއިަން.  އެކަނި  މއިަށް   .27 

ކްލއަިމެޓް އިމަރޖެންސީ ގާނޫނަށް  މިލއިަން ބޭނުންވޭ އެއީ ހަކަތއަިގެ ގާނޫނުގެ ދަށުން. އޭގެ މަތިން އެ ފެންނަނީ 

ދާއިރއާަށް އެ ހުށަހަޅާފައި އިންގޮތުން މިހާތަނަށް ވެސް   16 މިލިއަން. އެހެނވްީމާ، ޖުމުލަގޮތއެްގައި މިނިސްޓްރީގެ 

 ؟ހުރިހާ އއެްޗެއް އޮތްތޯ؟ ކަށް މިލއިަން. ދެން އަދި އޭގެ ދަށުން ކޯއްޗެއްތޯ އެ ހުރީއެބަ ފެނޭ ތިރީހަ

 

 އިދާރީމޒޭުން ވާހަކަދެއްކެވުން: 

މަސްއޫލއިްޔަތުތައް  އަދާކުރަންޖެހޭ  އޮތޯރިޓީން  ރެގއިުލޭޓްރީ  ޔުޓިލިޓީ  ގުޅިގެން  ވުޖޫދވުުމާ  ގާނޫނު  ހަކަތައިގެ  އެއީ 

 އިތުރވުުމުން... 

 ކަދެއްކެވުން:ން ވާހަރިޔާސަތު

މިލިއަން. ދިސް އޒިް، އަލަށް އައި އޮފީހެއް ނޫންތޯ ޔުޓިލިޓީ...   29މީގެ ތަފުސީލެއް ނެތް. އަނެއްކާ މިއީ އިތުރު  

 ގެމަނަފުށި ދާއިރާގެ އިއްޒަތްތެރި މެންބަރަށް އަޅުގަނޑު ފުރުޞަތު މި އަރވުަނީ މިއަށް ޙައްލެއް ހއޯްދަވައިދެއްވަން.  

 

 ވާހަކަދއެްކެވުން: ސަޢީދު އަޙްމަދު ންބަރުމެ ދާއިރާގެ ގެމަނަފުށި

ޝުކުރިއްޔާ އިއްޒަތްތެރި މުޤައްރިރު. އެންވަޔަރަންމަންޓް މނިިސްޓްރީ އާއި އެ މިނިސްޓްރީގެ ދަށުގައި ހުރި އެކިއެކި  

ބަލާއިރުގައި   އަދަދުތަކަށް  ހުރި  ކަނޑއަަޅާފައި  އިތުރކުުރަން  ބަޖެޓަށް  އިން  މި  ފޮނވުާފައި  މއުައްސަސާތަކުން 

މު ވަރަށް ބޮޑުތަނުން ބޮޑު މި އަދަދުތައް. އެހެނވްީމާ، އަޅުގަނޑު ބަލާނީ އަޅުގަނޑަށް ގަބޫލުކުރެވޭ ގޮތުގައި ވެއްޖއެްޔާ

އަޅުގަނޑުމެން   މިހާރު  ބަޖެޓުގައި،  މިހާރު  އޯލްރެޑީ  ބޭފުޅުންނަށް  އެ  އަދަދުތަކާ  މިހިރަ  ފޮނުވާފައި  މިހާރު 

ބެވި މވުައްޒަފުންނާ އޭގައި ހުރި ބަޙުސްކުރަމުން މިދާ ބޖަެޓުގައި ހުރި އަދަދުތަކާ މިކޮޅުން އަޅކާިޔުމަށްފަހު އޭގައި ތއިް

މީނދަ   އަޅުގަނޑުމެންނަށް  ފޮނުވާފައި  މި  އަލަށް  ފިގަރސްތަކާ   72ކަންތައްތަކާއި  ހުރި  މި  ރުފިޔާގައި  މިލއިަން 

އިތުރު  މަސައްކަތެއް  އެއްވެސް  އިތުރު  މީގެ  އަޅުގަނޑުމެން  ނޫނީ  ބެލުމަށްފަހުގައި  ނޫންތޯ  ހުރިތޯ  އޯވަރލެޕްވެފައި 

ނު ކަމއެްގެ  ކޮމިޓއީަކަށް  ކުރަންވީ  އަޅުގަނޑުމެން  ކަމަކަށް  ފުރަތަމަ  އެހެނވްީމާ،  ފެންނަނީ.  އަޅުގަނޑަށް  ފޮނވުުމަށް 

ގޮތުގައި އަޅުގަނޑު މި ފާހަގަކުރަނީ މިހާރު އެނވްަޔަރަންމަންޓް މިނިސްޓްރއީަށް ބަޖެޓުގައި ހުރި ފިގަރސްތަކާއި މިއާ  

 ތެއް ނިންމާފައި ކޮމިޓއީަށް އެ ފޮނވުަން. އަޅާކިޔުމަށްފަހު ދެން އޭގެފަހުން އަޅުގަނޑުމެން ގޮ

 

 ން ވާހަކަދެއްކެވުން:ރިޔާސަތު

ދެ ލއަިން އޮފް ތިންކިންގއެއް މި އޮތީ އިނގޭތޯ. އަޅުގަނޑު ސަމަރއަޒިްކޮށްލވެޭތޯ ބަލާނަން. އެއް ވިސްނުމަކަށް މި  

ގޮތަށް އެމއަުންޓެއް ކަނޑއަަޅާފައި  އޮތީ، އަޅުގަނޑުމެން ބަޖެޓު ކޮމިޓީގައި ދަންނވަަން މި އެމއަުންޓް ބޭނުނވްެއޭ. އެ 

ހުށަހަޅަން. ދވެަނަ ވިސްނުމަކީ،   ކުޑަކޮށްފައި އަޅުގަނޑުމެން  މިހިރަ އަދަދުތައް އަދި އިތުރަށް  މިހާރު  ބުނާއިރުގައި 

ކުރި ދިރާސއާިން  ބުނަނީ އަޅުގަނޑުމެން މި  ބަދަލުގައި އަޅުގަނޑުމެން  ޖެހުމުގެ  އަޅުގަނޑުމެން އެއްވެސް އަދަދެއް 

ހަގަކުރެވެއޭ އެކަށީގެންވާ ބަޖެޓެއް ނެތް ކަމަށް މި ދެ ގާނޫނު ތަންފީޒުކުރަން. ހަކަތއަިގެ ގާނޫނާއި ކްލައިމެޓް އެބަ ފާ

އަމިއްލައަށް   އަޅުގަނޑުމެން  ޑެޑްލއަިންތައް  ހުރި  ކަނޑައަޅާފައި  ގާނޫނުގައި  ވެއްޖެނަމަ  އެހެން  އެކަން  ގާނޫނު. 

ނި  2030ބްރޗީްކޮށްފައި   ކަރބަން  ރއާްޖޭގެ  އަޅުގަނޑުމެންނަށް އަށް  ވެސް  ނޫންތޯ  އެޗީވވްިތޯ  ޓާގެޓް  އުޓްރަލް 

ނޭނގިދާނެ. އެހެނވްީމާ، ބަޖެޓު ކޮމިޓީން ބައްލވައަިދެއްވާށޭ މި ގާނޫނު ތަންފީޒުކުރުމަށް އެކަށީގެންވާ އެމއަުންޓުތަކެއް  

މިނިސްޓް ފޮނވުީމޭ  އަޅުގަނޑުމެން  އެކީގައި  ސިޓީއާ  މި  މހިާރު  އޮތްތޯ.  ހިމެނިފައި  ގުޅިގެން  މއިަށް  މިކަމާ  ރީން 

ފޮނުވާފައި ހުރި އަދަދުތަކެއް އިނގޭތޯ. އަޅުގަނޑުމެން އެންޑޯޒްކުރަނީކީ ނޫނޭ އަދަދުތައް. އެހެން އަޅުގަނޑުމެންގެ ދެ  

ވިސްނުމެއް މި އޮތީ. ދެން އެހެނވްީމާ، މިހާރު އަޅުގަނޑު އިއޒްަތްތެރި މެންބަރު ޔަޢުޤޫބަށް ފުރުޞަތެއް މި އަރވުަނީ  

 ނޑުމެން ގޮތެއް ނިންމަން ހުށަހެޅުމެއް.  މީގައި އަޅުގަ

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

މީގައި ސާފުކޮށްލަން ބޭނުންވަނީ މި ދެ ގާނޫނއެްގެ ވާހަކަ މި ދއަްކަނީ. ހަކަތއަިގެ ގާނޫނާއި ދެން ކްލއަިމެޓް. މި ދެ  

، ގއަިމު ވެސް އެއް ގާނޫނު އެއަށވްުރެ ކުރިން މިދިޔަ އަހަރު، ނޫނީ  ގާނޫނު ތަންފީޒުކުރަން ފެށީ މއިަހަރުގައިތޯ ނޫނީ

ބަޖެޓު   އަޅުގަނޑުގެ ސުވާލަކީ، މިނިސްޓްރީން  އެހެނވްީމާ  ކުރީކޮޅު.  ކުރީކޮޅުގއަި. މއިަހަރު ވަރަށް  މއިަހަރު ވަރަށް 

 ؟ ހަދާފައި ފޮނވުއިިރު މި އެއްޗެހި މިއާ ގުޅޭ އެއްޗެހިތައް އިންކްލޫޑްކޮށްފއަިތޯ ފޮނުވީ

 

 ން ވާހަކަދެއްކެވުން:ރިޔާސަތު

ހިސާބުގައި  ޖޫން  އެކްސަސއަޒިް  ބަޖެޓު  ބުނަނީ  މީހުން  އެ  އޭގައި  ކުރީމޭ.  ވެސް  އަޅުގަނޑުމެން  ސުވާލު  އެ 

ހިސާބުން   ތަޞްދީޤުކުރި  ނިންމާލފާައި  ގާނޫނު  މި  އަޅުގަނޑުމެންނަށް  އއަިސް  ފެށގިެން  ފެށުނީ.  މި  ކަންނޭނގެ 

ގާތްގަނޑަކަށް ނިމިފައޭ އިނގޭތޯ. ދެން އަނއެްކޮޅުން މި ބަޖެޓުގައި އެލޮކޭޓްކޮށްފައި ހުރި   ބަޖެޓުގެ ކަންތައްތައް އޮތީ

ކަމަށް   އަދަދުތަކެއް  ހުރި  ނުވާގޮތަށް  ކްލެރިފައި  ބޮޑަށް  މާ  މި  އަދި  ވެސް  މީހުންނަށް  އެ  އެއްޗެއްސަކީ  ބއަެއް 

ނާއި އަޅުގަނޑުމެން ވެސް އަދި އެހެން ބއަިވަރު  ބުނެފައި އޮތީ. ދެން ކޮންމއެަކަސް މި ވަގުތުގެ ދަތިކަން ހުރި ގޮތުން

މަސއަްކަތްތަކުގެ ތެރއެިން މި ބަޖެޓު ދވުަސވްަރު އުޅެންޖެހޭތީ ކޮމިޓީގެ މަސްއޫލިއްޔަތުގެ ތެރއެިން އަޅުގަނޑުމެންނަށް 

 މެންބަރު.  ކުރވެޭނެވަރެއް މއިަދު އަޅުގަނޑު ބޭނުން ނިންމަން އިނގޭތޯ. މއަްޗަންގޮޅި ދެކުނު ދާއިރާގެ އިއްޒަތްތެރި

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ބަޖެޓު  ހިސާބުގައި  ޖޫން  މޭ،  ކުރިން.  ވަރަށް  ފަށާނެ  އެކްސަސައިޒް  މިސާލަކަށް،  ކަމަކީ  އެއް  މީގައި  މިހާރު 

ވެސް   ހިސާބުގައި  ސެޕްޓެންބަރު  މިސާލަކަށް،  ނޫން.  ފއަިނަލވްީކީ  އެ  މާނަޔަކީ  އޭގެ  ފަށާނެ.  އެކްސަރސައިޒް 

މިނިސްޓަ ދެން  ގެނެވޭނެ.  އެމެންޑްމަންޓްސްތައް  ކުރެވޭނެ.  ގެންނަންޖެހޭ  އެކަން  ވާހަކަދެއްކވެީމަ  މިނިސްޓަރާ  ރާއި 

އެހެނވްީމާ، މީގައި އަޅުގަނޑަށް ފާހަގަކުރެވޭ އެކަން ނުވެ އޮވއެްޖެއްޔާމު އޭގެ މާނައަކީ އެއީ އިޙުމާލެއް ކަމަށް. އެއީ  

ޓީ މިހާރު ނިމއިޖްެ  އެއްކަން. އެހެނވްީމާ، އެކަމުން ދެން ސަލާމަތވްާން މިހާރު ދެން. ދެން އަނެއް ކަމަކީ، ބަޖެޓު ކޮމި

މއިަދު   އެހެނވްީމާ،   2ގާތްގަނޑަކަށް.  ރިޕޯޓު.  އިނީ  އޭގެފަހުގައި  ދެން  އިނީ.  ބއަްދަލވުުން  ފަހު  އެންމެ  ޖަހއާިރު 

ފިނޭންސް މިނިސްޓްރީން ވެސް އޮތީ އަންގާފައި ހަމަ ބަޖެޓަށް އެއްވެސް އެމެންޑްމަންޓެއް ނުގެންނަން. އެކަމަކު ދެން 

މިޓީން ދެން ކުރަންޖެހޭ މަސައްކަތެއް ކުރުމަކީ އެއީ އަދި ނެތް ކަމެއް ނޫން. އެހެންނަމވަެސް،  މި ކޮމިޓީގައި، މި ކޮ

މިނިސްޓްރއީަށް   އެނވްަޔަރަންމަންޓް  ލިބުނޭ.  ލިބުނޭ. މިނސިްޓްރއީަށް  މީހުންނަށް  އެ  ޓައިމް  ރއަިޓް  އަސްލު  މީގައި 

ރއީަށް އެނގޭނެ ވަރަށް ރަނގަޅަށް. ކޮންމެ އަހަރަކު  ލިބިފައި އޭގެ ބޭނުންނުހިފާ، ދެން އެންވަޔަރަންމަންޓް މިނިސްޓް

ވެސް އެ މީހުން ކުރާ ކަމެއް މި ބޖަެޓު އެކްސަރސއަޒިަކީ. އެހެނވްީމާ، މއިަދު އެކަނި އަލަށް ކުރާ ކަމެއް ނޫން.  

އެހެނވްީމާ އިނގޭނެ.  ވެސް  އއެްޗެހި  ހުރިހާ  އިމްޕްލިކޭޝަނާ  އަންނަ  އއެްކޮށް  ގާނޫނަކާ  އާ  މިކަން  ،  އެހެނވްީމާ، 

 މީގއަި ލިބިފައި އިހުމާލުވެފައި މި އޮތީ މިކަން. 

 

 ވާހަކަދއެްކެވުން:  ޚައިތަމް އަޙްމަދު މެންބަރު ދާއިރާގެ ދެކުނު މއަްޗަންގޮޅި

އިއްޒަ މުޤއަްރިރު.ޝުކުރިއްޔާ  ހމަަ   ތްތެރި  އަޅުގަނޑު  ވާހަކއަަށް  ޔަޢުޤޫބުގެ  މެންބަރު  އިއްޒަތްތެރި  މުޤއަްރިރު، 

ތއާީދުކުރަން. މީގައި އިހުމާލުތަކެއް އެބަ ހުރި ކަމަށް އަޅުގަނޑުމެންނަށް ފާހަގަކުރެވޭ. އެއީ މި ކޮޅުން ކޮމިޓީން އެ  

ހާޒިރުކުރުމަށް ކޮޅަށް  މި  ބޭފުޅުން  އެ  ކޮންޓެކްޓްކުރައްވައިގެން  ވާހަކަދެއްކުމަށްފަހުގައި  ބޭފުޅުންނާ  ފަހުގައި، 

އަޅުގަނޑުމެންނަށް ވެސް މި އިނގެނީ ކަމެއް އެބަ އޮތްކަން ވެސް ދއެްތޯ. އެހެނވްީމާ، އަޅުގަނޑަށް ފެންނަނީ ހމަަ 

ކުރިން ވެސް ތި ވިދާޅުވި ގޮތަށް ކޮމިޓީގައި މި ފާހަގަކުރެވުނު ގޮތަށް މި ސިޓީ ހަމަ މި އޮތްގޮތަށް އަޅުގަނޑުމެން 

އަނއްޮފިޝއިަލީ  ފޮނވުއަި ހމަަ  ވެސް  އަދަދުތައް  އެ  ފނޮވުުމަށްފަހުގައި  ކޮމިޓއީަށް  ބަޖެޓު  ކޮމިޓީއަށް.  ބަޖެޓު  ލަންވީ 

ވެސް   އެއްގޮތަކަށް  ރިކުއެސްޓަކީ.  މީހުންގެ  އެ  ރކިުއަރމަންޓަކީ،  މީހުންގެ  އެ  އޭ  މިއީ  އިންނަގޮތަށް  އެހެންނޫނީ 

ނގޭތޯ. އެކަމަކު މިހިރީއޭ މިކަން ހުރި ގޮތަކީ. ދެން ގާނޫނުތަކެއް  އަޅުގަނޑުމެން އެ އަދަދު އެންޑޯސްކުރާކަށް ނޫން އި

އެހެނވްީމާ،   ވާހަކަތަކެއް.  ދކެެވޭ  އެހެން  ފަހަރުގައި  ގިނަ  ވަރަށް  ކަމަކީ  ތަންފޒީުވެގެންނުދާ  ގާނޫނުތަކެއް  ހެދި 

ނިންމާ ހަދާ  ގާނޫނެއް  މިވަރުގެ  ހަމަ  ގޮތަށް  މި  ނުވޭ  ބޭނުމެއް  އަޅުގަނޑު  ވެސް  އއެޗްަކީ  އެއްގޮތަކަށް  އެ  ފައި 

މިއަށް   ވެސް  އެއްގޮތަކަށް  އޮތީ  މި  އައިއިރު  ހަމއަަށް  މއިަދާ  ވެސް  އެކަމަކު  ހަދާކަށް.  އެއްޗަކަށް  ތަންފިޒުނުވާ 

އެއްވެސް ފައިސާއެއް އެސއަިންނުވެ އޮތް ކަމެއް. އެއްވެސް ބަޖެޓެއް އެސައިންނުވާ ކަމަށް މިހިރީ އަޅުގަނޑުމެންނަށް 

ރު. އެހެނވްީމާ، އަޅުގަނޑުގެ ހުށަހެޅުމަކީ ހަމަ މިއޮތްގޮތަށް މިހާރު ފޮނވުައިލާށޭ ބަޖެޓު  ފެންނަން މިހރާު މި މަނޒްަ

 ކޮމިޓއީަށް ހުށަހެޅުއްވުމަށްފަހު އެ އަދަދުތައް ވެސް ޝެއަރކުރއަވްާށޭ. އއެީ. ޝުކުރިއްޔާ. 

 ރިޔާސަތުން ވާހަކަދެއްކެވުން:

 މެންބަރު.އާދެ! ގެމަނަފުށީ ދާއިރާގެ އިއްޒަތްތެރި 

 

 ވާހަކަދއެްކެވުން: އަޙްމަދު ސަޢީދު މެންބަރު ދާއިރާގެ ފުށިގެމަނަ

އެއީ   އެދުނީ.  މި  ފުރުޞަތަކަށް  ދވެަނަ  އަނެއްކާ  ތަފާތވުީމާ  ކުޑަކޮށް  ޚިޔާލު  އަޅުގަނޑުގެ  މުޤައްރިރު.  ޝުކުރއިްޔާ 

ފަހުން  އެންމެ  ކަނޑައަޅާއިރުގައި  ކަމުގައި  މި  އަޅުގަނޑުމެން  ކަމަށް  އިހުމާލުވީ  ކަމަށް  މި  މިނިސްޓްރީން 

ގައި ވަރަށް ޞަރީޙަކޮށް އަޅުގަނޑުމެންނަށް ދިން މަޢުލޫމާތުގައި މިނިސްޓްރީން މިކޮޅަށް އައިއްސަ ބޭއްވި ބއަްދަލުވުމު

އިންނަނީ.  މި  ކެޕްކޮށްފައޭ  މިލއިަނާ  ވއެްޖެއްޔާ ސަތޭކަ  މިލއިަން  މި އިންނަނީ ސަތޭކަ  ތިމަންނަމެންނަށް  ބުނއުްވި 

ސް ތިމަންނަމެން ބޭނުންވާ  އެއަށްވުރެއް އިތުރަށް ތިމަންނަމެން ކިތަންމެ ވަރަކަށް އިތުރުކުރަން ބޭނުންވި ކަމުގައި ވިޔަ 

މިނިސްޓްރީގެ  ސުވާލަކަށވްަނީ  ދެން  މަރުޙަލާގައި.  ފޮނުވާ  ބަޖެޓު  ނުކުރެވޭނޭ  އިތުރެއް  ބަޖެޓަކަށް  ކަންތައްތަކަށް 

އޮތީ ބަޖެޓުނުކުރެވި  މިއަށް  އޮތީތޯ  ދަށްކޮށްފައި  މިބައި  ކަނޑައެޅުމުގައި  މއަްސަލައިގައި  ؟ ޕްރިއޮރިޓީ  އަދަދުގެ  އެއީ 

މިނިސް އެ  އެއަށްވުރެއް  އެއީ  ބަޖެޓުކުރވެޭނީ.  މިނިސްޓްރއީަކަށް  އެ  ހަމއަަކަށް  އިންނަ ސީލިންގއާ  ދީފައި  ޓްރއީަށް 

ވިޔަސް.   ކަމުގައި  އުޅއުްވި  ކުރއަވްަން  އެކަން  ބފޭުޅުން  އެ  ވަރަކަށް  ކިތަންމެ  އަދި  ބަޖެޓެއްނުކުރެވޭ  ބޑޮަކަށް 

ޅޭތީއޭ ދެން އަދަދު މިއަށް މި ބަޔަށް އެލޮކޭޓްނުވެ އެހެން އެހެނވްީމާ، ޕްރިއޮރިޓީ ކަނޑައެޅވުުމުގައި މައްސަލަތަކެއް އު 

ސީލިންގގެ  މެކްސިމަން  އިން  ދީފައި  މިނިސްޓްރއީަށް  ހުރީ.  އެ  ހުރެފައި  ހުރެއްޖެއްޔާ  އެލޮކޭޓްވެފައި  ބައިތަކަށް 

ކުރާކަށް ފުރުޞަތެއް ތެރޭގައި އެ މީހުން މަސއަްކަތްކޮށްފައި އެ އޮތީ. އެއަށްވުރެއް އިތުރަކަށް މިނިސްޓްރއީަކަށް ބަޖެޓު

މި   ބަޖެޓު  ވަރެއްވިއްޔާ  ވަކި  ދއަުލަތަކަށް  ވެސް  އަހަރަކަށް  ކޮންމެ  އެއީ  އެހެންވީމާ،  މިއަކަށް.  ނއުެއްދެއޭ 

 ކަނޑއަަޅަނީ. ކޮންމެ މިނިސްޓްރއީަކަށް ވެސް އިންނަ ބަޖެޓުގެ ތެރއެިން އެ ކަން ކޮށްފައި އެ އޮތީ. 

 

 ރިޔާސަތުން ވާހަކަދެއްކެވުން: 

އަޅު  މެންބަރުންގެ އާދެ!  ކޮމިޓީގެ  ނިންމާފައި އެނބުރވިަޑައިގަތީމާ  ކޮޕް  ވަޒީރަށް  އޮންނާނީ  ދަންނަވާފައި  ގަނޑުމެން 

އަޅުގަނޑުމެން  އެނބުރިވަޑައިގަތީމާ  އެކަމަނާ  އެހެނވްީމާ،  ދެން  ވަޑައިގަތުމަށް.  ޖަވާބުދެއްވަން  ތިފަދަ ސވުާލުތަކަށް 

އެ އެހެންވެ  އޮންނަނީ.  ގޮތަށް  ކަނޑައަޅާ  ހިނގިގޮތް    ޑޭޓެއް  ކަންކަން  މި  ކަންނޭނގެ  ބއަްދަލވުުމުގައި 

 އަޅުގަނޑުމެންނަށް ބޮޑަށް ސާފުކުރވެޭނީ. ގއަްދޫ ދާއިރާގެ އިއްޒަތްތެރި މެންބަރު. 

 ވާހަކަދއެްކެވުން:  ޒާހިރު އަޙްމަދު މެންބަރު ދާއިރާގެ ގއަްދޫ

ގަނޑުމެން މިހާރު މި އުޅެނީކީ މިނިސްޓްރީން އަޅުގަނޑު ހަމަ އެއްޗެއް ކްލެރިފއަި، ރީއެންޝުއަރކޮށްލަނވްެގެން. އަޅު 

އިހުމާލވުީތޯ ނޫންތޯ ބަލާކަށެއް ނޫން. އަޅުގަނޑުމެންގެ ހުރި ކޮންސަރންސްތައް ހަމަ ބަޖެޓު ކޮމިޓީއަށް ފޮނުވާލަން.  

އް  އެއީ ކަންނޭނގެ މި ކުރަން އުޅޭ. މިނިސްޓްރީން އިހުމާލުވީތޯ ނޫންތޯ ނިންމާނީކީ މި މަރުޙަލާގައި އަޅުގަނޑުމެންނެ

 ނޫން ކަންނޭނގެ. ބަޖެޓު ކޮމިޓީ ކަންނޭނގެ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ދަންނވަައިލާނަން   އަޅުގަނޑު ސަމަރއީެއް  ކުރިން  ނިނމްލާުމުގެ  އިނގޭތޯ.  ހިފަނީ  މި  މިހާރު  ނިންމާލަން  އަޅުގަނޑު 

ޓަކަ މަޢުލމޫތާަށް  މެންބަރުންގެ  އިއްޒަތްތެރި  ވަޑއަިގެންނެވި  މިހރާު  ފަހުން  ޓަކައި.  ނިންމުމަށް  ގޮތެއް  އަދި  ށާއި 

އެބަ  ފޮނުވާފައި  ކަމަށް  އިތުރުކުރަންޖެހޭ  ބަޖެޓަށް  ދެންނވެުމުން  މިނިސްޓްރީގައި  އެނވްަޔަރަންމަންޓް  އަޅުގަނޑުމެން 

ޓަކައި  މިލއިަން ރުފިޔާ. އެއީ ގާނޫނުގައި ކަނޑައަޅާފައި ހުރި އެކިއެކި ސުންގަޑިތައް މީޓުކުރުމަށް    75އިން ޖުމްލަ  

ކުރަންޖެހޭ މަސއަްކަތްތަކަށާއި މވުައްޒަފުން އިތުރުކުރުމަށް. ދެން އެކަމަށް މި ބަޙުސްކުރވެުނީ. ދެން ބަޙުސްގައި ދެ 

ވިސްނުންމެއް އަޅުގަނޑުމެންގެ ތެރޭގައި މި އުޅެނީ. އެއް ވިސްނުންމަކީ މިހާރު މިނިސްޓްރީން ފޮނުވާފައި އެ އިން  

ނުކުރވެޭނެ މި ވަގުތުގެ ތެރޭގައި އިނގޭތޯ. މިސާލަކަށް ބުނަންޏާ މވިެނި ޕްލޭނއެް   އަދަދު ކޮމިޓއީަކަށް ވެރިފައިއެއް

މލިއިަން ރުފިޔާ ބޭނުނވްެއޭ ބުނީމާ އަޅުގަނޑުމެން ކޮމިޓއީަކަށް މި ވަގުތު ނެތޭ އެއީ ޞއަްޙަ އަދަދެއްތޯ    30ހަދަން  

ވެރިފއަިނުކުރެ  އަދަދުތައް  އެ  އެހެނވްީމާ،  ގޮތެއް.  އއެވްެސް  ހމަަ  އަދަދެއް  ބެލޭނެ  ވަކި  ހިނދުގައި  ވޭ 

އަޅުގަނޑުމެން   ވިސްނުމަކީ  އޮތް  ދެން  ބަދަލުގައި  އޭގެ  ނުލިޔެވޭނެ.  ސިޓީއަކުން  ކިޔާފައި  ދޭށޭ  އަޅުގަނޑުމެންނަށް 

ކާބަން  ހއުްޓޭ  އެބަ  ބެލިބެލމުުން  އަޅުގަނޑުމެން  މުޤައްރިރަށް  ކޮމިޓީގެ  ބަޖެޓު  ފޮނވުަމާތޯއޭ  ސިޓއީެއް 

ގާނޫނު ތަންފީޒުކުރުމަށް ޓަކައި ބޭނުންވާ އިތުރު ރިސޯސް. މިހާރު ބަޖެޓު އޮތް  ނިއުޓްރަލވްުމަށާއި އަދި ހަ ކަތއަިގެ 

އެހެނވްީމާ،   އޮތޭ.  އެބަ  ރިސްކު  ފަހަނއަަޅއަިދިއުމުގެ  ސުންގަޑިތައް  ބއަެއް  ހުރި  ކަނޑައަޅާފައި  ގާނޫނުގައި  ގޮތުން 

ކާމިޔާބުވުމަށް ޓަކއަި ކުރާ މަސއަްކަތްތައް  މި  މި ރޮނގުން  ތަންފީޒުކުރުމަށް  ރއާްޖއެިން  ގާނޫނު  ބައްލަވައިދެއްވާށޭ   

އެކީގައި   ސިޓީއާ  މި  ހިމަނއަިދެއވްިދާނެތޯ.  ބަޖެޓުގައި  އަހަރުގެ  އޮތް  ކުރއިަށް  ރިސޯސް  އެކަށީގެންވާ  ޓަކައި 

ކޮމިޓީން   ހިސާބުތައް  ބއަެއް  ހުރި  ހއަްދވަާފައި  ގުޅިގެން  ކަމާ  މި  މިނިސްޓްރީން  ފޮނވުީމޭ  އަޅުގަނޑުމެން 

އޮފިޝަލުންނާ ބައްލަވައިލެ މިނިސްޓްރީގެ  ބެހޭ  ކަމާ  މަރުޙަލާގައި  ދިރާސާކުރުމުގެ  ބަޖެޓު  އެހެންވީމާ،  އްވުމަށް. 

މި ދެ   ކަމަށް.  ޕްރވޮއަޑިްކޮށްދވެުނު  ފަހަރު  މި  ރިސޯސް  އެކަށީގެންވާ  ދއެވްާށޭ  ޔަޤީންކަން  ބއަްދަލުކުރައްވާއިރުގައި 

މވައަިދެއްވީމާ އަޅުގަނޑު އެ ރޫޓަކުން ކުރިއަށްދާނަން. އަދަދު ވިސްނުން މި އޮތީ. އެހެނވްީމާ ތި ބޭފުޅުން ގޮތެއް ނިން

ޖަހާފައި ސިޓީ ފޮނވުުންތޯ ނޫނީ، އަޅުގަނޑުމެން ހަމަ މި ބަޖެޓު ކޮމިޓީ މޮޅވުާނެ މި ކަމަށް އިނގޭތޯ. އަދަދުތައް  

އެކަނި މި ބެލީ ރިސޯސް  ވެރިފއަިކުރުމަށާއި ކްލެރިފައި ކުރުމަށް ބަޖެޓު ކޮމިޓީގެ ކޮމްޕިޓެންޓވުާނެ. އަޅުގަނޑުމެން ހަމަ

އެބަ ހުރިތޯ ނެތްތޯ. އެ މީހުން މި ބުނަނީ ރިސޯސއްެއް ނެތޭ. އިތުރަށް ބޭނުނވްެއޭ މިހާ އަދަދުގެ ރިސޯސް އިނގޭތޯ.  

ކޮންކުލޫޑްކުރވެޭނެ.   އަވަހަށް  އޭރުން  ގަސްދުކުރަނީ.  އަޅުގަނޑު  ކަމަށް  އަހާލަން  ވޯޓަށް  ގޮތަށް  ދެ  އެހެނވްީމާ، 

ސްޓްރީން ހުށަހަޅާފައި އޮތް އަދަދު އަޅުގަނޑުމެން ކޮމިޓީން ބަޖެޓު ކޮމިޓީގައި ދަންނވަަން މި ފުރަތަމަ ގޮތަކީ، މިނި

ނޫންތޯ.  ބަލައިލެވިދާނެ  ވަރެއް  ލިބޭ  ތއާީދު  މއިަށް  ކޮމިޓީން...  އެނވްަޔަރަންމަންޓް  އިތުރުކޮށްދެއްވާށޭ.  އަދަދު 

މިއަކަށް ތއާީދއެްނުކުރައްވާ  މެންބަރަކު  އިއޒްަތްތެރި  ގޮތަކީ    އެއްވެސް  ދވެަނަ  ގޮތަކަށް.  ފުރަތަމަ  އިނގޭތޯ 

ބއަްދަލުކުރި   އޮފިޝަލުންނާ  ލިޔެފައި  މަސއަްކަތްތައް  ކުރވެުނު  މި  ގޮތުގައި  ސިޓއީެއްގެ  އާންމު  އަޅުގަނޑުމެން 

ބޭނުންވާ   ޓަކައި  އެކަމަށް  ކަމަށާއި  އެދޭ  ބޮޑަށް  ވަރަށް  ކޮމިޓީން  މި  ތަންފީޒުކުރުމަށް  ގާނޫނު  މި  އަދި  ކަމަށާއި 

 މި އަންނަ އަހަރުގެ ބަޖެޓުގައި ހިމަނއަިދއެވްުމަށް ކޮމިޓީގެ މެންބަރުންނަށް ފެނވިޑަައިގަންނަވާ ކަމަށް. އަދި ރިސޯސް

އަޅުގަނޑުމެން އެޓޭޗް އެބަ ކުރަމޭ މިނިސްޓްރީން މިކަމާ ގުޅިގެން މި ކޮޅަށް ފޮނުއްވި ބައެއް ހިސާބުތައް އިނގޭތޯ  

ސްކޮށްފައި އޮތް އަދަދެއް ނޫން ކަމަށް އިނގޭތޯ. އެހެނވްީމާ، މި ދވެަނަ  ބައްލަވައިލެއްވުމަށް. އެއީ ކޮމިތޓީން އެންޑޯ

ކިތަކެއްތޯ ބޭފުޅުން  ފެނވިަޑައިގަންނަވާ  ނުވޭ.  ؟ ގޮތަށް  ވޯޓުދެއްވައިގެން    6އިއްތިފާޤަކަށް  މެންބަރުން  އިއްޒަތްތެރި 

ވެވަޑައިގަންނަވާ މީކާއީލަށް ވެސް...  ދވެަނަ ގޮތަށް އެ ފާސްވީ. އެހެނވްީމާ، އަޅުގަނޑުމެން މި އޮންލައިންކޮށް ބައިވެރި

އާދެ! މިހާރު އަޅުގަނޑުމެންނަށް ގުޅިފައެއް ނޫން ކަންނޭނގެ ހުރީ. އެހެންވީމާ، މއަްސަލައެއް ނެތް. ؟ މިހާރު ނެތްތޯ

ވެސް  މިހާރު  ލިބއިްޖެ  ވޯޓު  ވަރަށް  ފާސްވާ  އެހެންނަމވަެސް،  ރަނގަޅު.  ކްލެރިފައިކޮށްލއެވްުން  ވޯޓު  މީކާއީލްގެ 

ދެއްތޯއިނގޭތޯ ވޯޓުނުދެއްވަނީ  ގޮތަކަށް  ވަކި  މެންބަރު  އއިޒްަތްތެރި  ދާއިރާގެ  ވިލިނގިލި  ކަން ؟ .  އެ  އެހެންވެ 

ނިންމާލަނީ. އެހެންވެ ތި   އަޅުގަނޑުމެން ރެކޑޯްކޮށްލާނަން. ދެން އެހެނވްެ، މއިަދުގެ ބއަްދަލވުުން މި ހިސާބުން މި 

އަޅުގަނޑު   ތައްޔާރުކޮށްލާފައި  ސިޓީ  ގޮތަށް  މެދުވެރިކޮށް  ވިދާޅުވި  ރއަީސް  މަޖިލީސްގެ  މި  ކޮމިޓއީަށް  މާލިއްޔަތު 

 ފޮނވުާނަން އިނގޭތޯ. މއިަދު ދާނެ ސިޓީ. ވަރަށް ބޮޑަށް ޝުކުރިއްޔާ. އެހެނވްީމާ، ޖަލްސާ ނިމުނީ. 

